DOKUMENTI KONSULTATIV
                                      Plani i Menaxhimit të parkut arkeologjik Bylis 
                                      (qytetet antike të Bylisit dhe Klosit 2024-2029)

	Ministria e Ekonomisë, Kulturës dhe Inovacionit në kuadër të procesit të konsultimit të Planit të Menaxhimit të parkut arkeologjik Bylis mirpret sugjerimet nga qytetarët, ekspertë të fushës, nga të gjitha institucionet dhe subjektet e interesuara, organizata jofitimprurëse, shoqëria civile, të drejtat ose objekti i veprimtarisë të të cilave ka të bëjë apo ndikohet në mënyrë të drejtpërdrejtë ose jo nga përcaktimet e kësaj nisme. 



Kohëzgjatja e konsultimeve:
	Konsultimet në portalin e Regjistrit Elektronik: 20 ditë pune, duke filluar nga data 9.04.2024 7.05.2024.



Si të përgjigjeni:
	Kontributet që në kuadër të procesit të konsultimit dhe përmirësimit të përmbajtjes së projektligjit, do të përcillen nga institucionet e interesuara me anë të regjistrit elektronik në adresën http://www.konsultimipublik.gov.al.



Kontakti:
	Eriola Jençeri, Koordinator për konsultimin publik në Ministri: eriola.kocileri@meki.gov.al



Datat dhe vendet e takimeve publike:
	E-Konsultimi: në portalin “Regjistri Elektronik për Njoftimet dhe Konsultimet Publike” 20 ditë pune, duke filluar nga data 9 prill 2024.     



Sfondi i propozimit legjislativ
	Plani menaxhimit është pjesë e projektit të zhvillimit të Parkut Arkeologjik Bylis në kuadër të “Contribution Agreement - Instrument of Pre-Accession (IPA) 2018” të nënshkruar ndërmjet Komisionit Europian dhe Qeverisë së Republikës së Shqipërisë. Marrëveshja e Kontributit n. 420-271/2020 u nënshkrua në dhjetor 2020, sipas së cilës AICS Tirana dhe dy organizata të specializuara publike italiane: Rajoni Emilia-Romagna dhe Universiteti i Bolonjës, me institucionet e tyre të specializuara, do të mbështesnin Ministrinë e Ekonomisë, Kulturës dhe Inovacionit në përgatitjen e këtij plani menaxhimi. Marrëveshje Mirëkuptimi midis AICS Tirana dhe IKTK u nënshkrua në 24.11.2022 për Bashkëpunimin në Përgatitjen e Planit të Menaxhimit të Integruar të Qyteteve Antike të Bylisit dhe Klosit (Parku Arkeologjik Bylis). Vizioni i PM është “Ruajtja dhe kultivimi i vlerave të pasura të qyteteve antike të Bylisit dhe Klosit do të kontribuojë në formimin e një modeli frymëzues për zhvillimin e qëndrueshëm lokal, edukimin përmes kulturës, dhe rritjen e ofertës turistike, duke garantuar që trashëgimia kulturore të mbetet një burim i identitetit kombëtar për brezat e ardhshëm”.




Propozimet
	[bookmark: _GoBack]Në PM Bylis janë parashikuar objektiva afatshkurtër (2024-2026): Ruajtja, konservimi dhe restaurimi i monumenteve të Bylisit dhe Klosit; Përmirësimi i aksesueshmërisë, aseteve natyrale, aseteve turistike me pjesëmarrjen dhe përfshirjen e komunitetit local dhe Nxitja e zhvillimit ekonomik lokal përmes adoptimit të qasjes së zhvillimit lokal drejtuar nga komuniteti.
Objektivat afatmesëm (2027-2029): Propozimi i një modeli të qëndrueshëm dhe efektiv për menaxhimin e Parkut Arkeologjik të Bylisit (PAB) dhe rrënojave arkeologjike të Klosit; Hartimi dhe zbatimi i strategjive dhe udhëzimeve për menaxhimin e PAB dhe rrënojave arkeologjike të Klosit, bazuar në praktikat më të mira në këtë fushë; Menaxhimi efektiv i burimeve financiare dhe përdorimi i tyre për qëllime studimore dhe Përcaktimi i një strukture administrative funksionale, me staf të kualifikuar për menaxhimin e siteve.
Objektivat afatgjatë (2030+): Administrimi i Parkut Arkeologjik të Bylisit dhe rrënojave arkeologjike të Klosit si atraksione të mëdha turistike në Shqipëri, shndërrimi i tyre në qendra të rëndësishme të arsimimit dhe kërkimit shkencor të kulturës materiale ilire.




Pyetjet
	Reagimet që priten janë të hapura dhe nuk parashikohet ngritja e pyetjeve specifike, të cilat kërkojnë përgjigje. Pyetje të mundshme mund të jenë: A pajtoheni me qartësinë e informacionit të paraqitur ne dokument dhe çfarë do të propozonit shtesë për të përmirësuar cilësinë e tij? 



